
పరమయోగివిలాసము.












దళుదళుక్కున గండతల మొలయించు 

నొలయించి కెంగేల నొయ్యన మాటు

మీఱుపాలిండ్లపై మెఱుఁగుగాఁ జెరఁగు 

జాఱించు జాఱించి చక్కఁగా నొత్తుఁ 

జిఱునవ్వువెన్నెలజిగి నెఱయించు 

నెఱయించి మోవివెన్నెల సాళగించు 

నల్లన నయనతోయజము లల్లార్చు 

నల్లార్చిరెప్పల నడ్డంబు సేయు 

నటన మూపునఁ గొప్పు నటియింపఁ జేయు 

నటియింపఁ జేసి క్రన్ననఁ జక్కదిద్దుఁ 

గరమూలయుగళిబంగరుసుంకురాల 

విరిబంతి కెంగేల వికసింపమఱియుఁ 

జెలికత్తియలపిండుఁ జేరఁజీరుచును 

గిలగొట్టి యంతలోఁ గేరి నవ్వుచును 

నలయుచు సొలయుచు నందంద నొసలఁ 

జిలుకులేఁ జెమటఁ గెంజేత నూర్పుచును 

గఱివంకబొమలు నిక్కంగ సంపంగి 

నెఱతావి నెరయంగ నిట్టూర్పు లిడుచుఁ 

దగఁ బచ్చపదకంబుతళుకులమెఱుఁగు 

బిగిచన్నుగవచుట్టుఁ బేరెంబువాఱ

